
   ԱՄՓՈՓԱԹԵՐԹ

«ԴԱՏԱՎՈՐՆԵՐԻ ԸՆԴՀԱՆՈՒՐ ԺՈՂՈՎԻ ԷԹԻԿԱՅԻ ԵՎ ԿԱՐԳԱՊԱՀԱԿԱՆ ՀԱՐՑԵՐԻ ՀԱՆՁՆԱԺՈՂՈՎԻ, ԴԱՏԱՎՈՐՆԵՐԻ ԳՈՐԾՈՒՆԵՈՒԹՅԱՆ ԳՆԱՀԱՏՄԱՆ ՀԱՆՁՆԱԺՈՂՈՎԻ ԵՎ ՈՒՍՈՒՄՆԱԿԱՆ ՀԱՐՑԵՐԻ ՀԱՆՁՆԱԺՈՂՈՎԻ ԴԱՏԱՎՈՐ ՉՀԱՆԴԻՍԱՑՈՂ ԱՆԴԱՄԻՆ ՀԱՏՈՒՑՈՒՄ ՎՃԱՐԵԼՈՒ ԿԱՐԳԸ ԵՎ ՉԱՓԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ


	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ ֆինանսների նախարարություն
07.07.2020թ.
Թիվ 01/8-2/10026-2020
	Նշված հանձնաժողովների դատավոր չհանդիսացող անդամի գործունեության համար հատուցման ամսական չափ սահմանել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքին համապատասխան պետական պաշտոն և պետական ծառայության պաշտոն զբաղեցնող անձանց բազային աշխատավարձի յոթապատիկի չափով: Հաշվի առնելով վերոգրյալը հայտնում ենք, որ նախագծի ընդունումը կառաջացնի պետական բյուջեից լրացուցիչ միջոցների հատկացման անհրաժեշտության՝ տարեկան շուրջ 33.3 մլն դրամի չափով։ 
	Ընդունվել է ի գիտություն:
	

	2.
	Բարձրագույն դատական խորհուրդ
08.07.2020թ.
Թիվ Ե-4522

	1. Առաջարկվում է Նախագծի 2-րդ կետում օգտագործվող «ոչ դատավոր անդամի» ձևակերպումը փոխարինել «Հայաստանի Հանրապետության դատական օրենսգիրք» սահմանադրական օրենքում գործածվող «դատավոր չհանդիսացող անդամի» ձևակերպմամբ:
Միաժամանակ, «Հայաստանի Հանրապետության դատական օրենսգիրք» սահմանադրական օրենքի 36-րդ հոդվածի հաշվառմամբ առաջարկվում է Նախագծում «դատական դեպարտամենտ» պետական մարմնի անվանման «դատական» բառը գործածել մեծատառով:
2.  Նախագծին կից ներկայացված Հիմնավորմամբ նշված է, որ Ընդհանուր ժողովի հանձնաժողովների դատավոր չհանդիսացող անդամի հատուցման չափի հիմքում դրվել է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված կարգավորումների տրամաբանությունը, ըստ այդմ՝ որպես դատավոր չհանդիսացող անդամի հատուցման չափ սահմանվել է հիշյալ օրենքին համապատասխան պետական պաշտոն և պետական ծառայության պաշտոն զբաղեցնող անձանց բազային աշխատավարձի յոթապատիկը:
Միաժամանակ, Նախագծի 3-րդ կետով սահմանված է, որ հատուցումը վճարվում է յուրաքանչյուր ամսվա համար մինչև հաջորդող ամսվա 5-ը:
Նշվածի կապակցությամբ հարկ է նկատել, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 27-րդ հոդվածի 1-ին մասով սահմանված է պետական պաշտոն և պետական ծառայության պաշտոն զբաղեցնող անձանց աշխատավարձի վճարման ժամանակի և պարբերականության վերաբերյալ կարգավորում:
Հետևաբար, հիշյալ օրենքի տրամաբանությանը համահունչ առաջարկվում է Նախագծի 3-րդ կետով սահմանված «մինչև հաջորդող ամսվա 5-ը» բառերը փոխարինել «մինչև հաջորդ ամսվա յոթերորդ աշխատանքային օրը» բառերով՝ ապահովելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված ժամկետի վերաբերյալ կարգավորումների միատեսակությունը:

	1.Ընդունվել է:
2. Սույն նախագծով ոչ, թե նշվել է, որ դատավոր չհանդիսացող անդամի վարձատրության կարգը և չափը սահմանվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով, այլ ընդամենը վարձատրության չափը սահմանվել է հղում տալով այդ օրենքով սահմանված չափորոշիչին:
	



